
ბატონ ბექა დოჭვირს

ბატონო ბექა, 
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ განიხილა თქვენი №GOV 2 20 00041072 წერილი, რომელიც ეხება ინფორმაციის მოწოდებას „არასაპატიმრო სასჯელთა აღსრულების წესისა და პრობაციის შესახებ“ საქართველოს კანონში ცვლილების შეტანის თაობაზე“ საქართველოს კანონით საქართველოს მთავრობისათვის გათვალისწინებული ვალდებულებების შესრულების შესახებ.
გვინდა აღვნიშნოთ, რომ „ნახევრად დახურული სააღმზრდელო დაწესებულების“ ჩამოყალიბება, თავისი სპეციფიკიდან გამომდინარე, უნდა ეფუძნებოდეს ამ ტიპის სერვისის კონცეპტუალური საკითხების სწორად განსაზღვრავს, რაც პირველ რიგში „ნახევრად დახურული სააღმზრდელო დაწესებულების“ სერვისის კონცეფციის, სააღმზრდელო საქმიანობის ლიცენზირების, შესაბამისი სატრენინგო პროგრამით გადამზადებული პერსონალის, სერვისის განფასების და სხვა მნიშვნელოვანი თემების  შესწავლას და დაგეგმვას გულისხმობს.  
ამდენად, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო მოკლებულია შესაძლებლობას უზრუნველყოს ამგვარი დაწესებულების ჩამოყალიბება, თუმცა კანონმდებლობით მონიჭებული უფლებამოსილების და კომპეტენციის ფარგლებში,  აქტიურად ვმუშაობთ რთული ქცევის და კანონთან კონფლიქტში მყოფი ბავშვებისთვის გრძელვადიანი სერვისის შექმნისთვის. ამ ეტაპზე დონორი ორგანიზაციების მხარდაჭერით, საპილოტე რეჟიმში ქ. თბილისში  ფუნქციონირებს სოციალურ-პედაგოგიური ცენტრი ,,კომპასი“, რომლის მიზანია რთული ქცევის მქონე მოზარდებისათვის (12-18 წლის) სოციალურ-პედაგოგიური და ფსიქოლოგიური მომსახურების მიწოდება. 
ცენტრის მიერ განხორციელებული აქტივობები გულისხმობს არასრულწლოვნის ქცევითი დარღვევების შეფასებასა და მართვას, სასიცოცხლო და სახელობო-პროფესიული უნარ-ჩვევების განვითარების ხელშეწყობას, სოციალური უნარების გაძლიერებაში მხარდაჭერას, არასრულწლოვანისა და ოჯახის ბიო-ფსიქო-სოციალურ-ეკონომიკურ შეფასებას, არასრულწლოვნის მაკრო და მიკრო სოციალური გარემოს ანალიზსა და ინტერვენციას, სოციალურ-საგანმანათლებლო მხარდაჭერასა და ზრუნვას, ფსიქოლოგიური მხარდაჭერასა და ზრუნვას, საჭიროებებზე ორიენტირებულ კონსულტაციებს, შემოქმედებით საქმიანობასა და ყოველდღიურ ცხოვრებაში მხარდაჭერას. 
[bookmark: _GoBack]ამ სერვისიდან გამომდინარე, სსიპ სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტოსთან ერთად აქტიურად ვთანამშრომლობთ დონორ ორგანიზაციებთან რთული ქცევის კონცეფციის შექმნის მიმართულებით, რათა სფეროს სპეციალისტებთან, მათ შორის ჯანდაცვის სპეციალისტებთან და სერვისის მიმწოდებელ ორგანიზაციებთან ერთად, ჩამოყალიბდეს ერთიანი ხედვა და მიდგომები რთული ქცევის, აგრეთვე, კანონთან კონფლიქტში მყოფ ბავშვებთან მიმართებაში, გაიწეროს სერვისის შინაარსი,  განსახორციელებელი ღონისძიებები და სამიზნე კატეგორიის შერჩევის/შეფასების კრიტერიუმები და უკვე 2021 წლიდან მოხდეს ამ ტიპის 24 საათიანი სერვისის ინტეგრირება „სოციალური რეაბილიტაციისა და ბავშვზე ზრუნვის პროგრამაში“. 
აქვე გამოვხატავთ მზადყოფნას, გავაგრძელოთ კონსულტაციები დაინტერესებულ მხარეებთან ოპტიმალური გადაწყვეტილების მიღების მიზნით. 

